
   
 

02. oktober 2018 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut 

matumuuna saqqummiuppakka: 

 

Naalakkersuisunut apeqqutit:  

 

1.  Nakorsat peqqissaasullu sapaatip akunnerini arlalialunnguani paarlattaasartut kiisalu 

qaammatini pingasuni Kalaallit Nunaanni paarlattaasartut qanormita immikkut tamarmik 

akissaateqartinneqartarpat aamma nakorsat peqqissaasullu aalajangersimasumik 

atorfeqartinneqartut qanormita akissaateqarpat? Akissutit kisitsisinngorlugit skemamut 

inissitsiteqquneqarput assersuunnissaat periarfissaqarniassammat.  

 

2. Akissaatit assigiinngittarnerlutik apeqqutaalluni nunap ilaani sumi nakorsatut 

peqqissaasutullu atorfinitsitaasoqarnersoq? 

 

3.  Paarlatsitut atorfinitsitaanermut atatillugu suut ajunngitsorsiat ilaatinneqartarpat? (uani 

eqqarsaatigaakka angalanerit, maani sulinerminni ineqarnermut akiliisarnersut, 

ullormusiaqartarpat il.il.). Ajunngitsorsiat tamarmik ilannguteqquneqarput. 

 

4.  Aalajangersimasumik atorfeqartitaasunit atorfimmut atatillugu inissiat qassit 

atorneqarpat aamma paarlattaasartunit qassit atorneqarpat? 

 

5.  Peqqissaasut nakorsallu atofeqarvissut qassit initaavinnissamik tungaanut 

utaqqiisaagallartumik ineqartinneqarpat utaqqillugu atorfimminnut atatillugu 

initaartinneqarnissartik? 

(Inatsisartunut ilaasortaq Malene Vahl Rasmussen, Demokraatit) 

 

Tunngavilersuut 

Peqqinnissaqarfimmi imaannaanngitsunik unamminartoqarpoq. Aningaasartuutit 

qaffakkiartortuarput taamaakkaluartorli malugisimavara innuttaasut kiffartuunneqarnerat 

pitsanngoriartunngitsoq. Soorunami tamanna ajornartorsiutaavoq taamaattumik allatut ajornartumik 

immitsinnut aperiuartariaqarpugut aningaasat naapertuunnerpaamik atorneqarnersut.  

 

Tamanna tunngavigalugu soqutigaara paasissallugu akissarsianut immikkoortinneqartartut qanoq 

paarlattaasunit atorfeqavissunillu agguarneqartarnersut. Aamma soqutiginarpoq paasissallugu 

assersuutigalugu sulisoqarnikkut inissisimaneq atorfeqavissut tigummiinnarniartarnerannut 

sunniuteqartarnersoq. 

 

Ullut sulliviit naliginnaasut qulit iluanni apeqqutima akineqarnissaannut qilanaarpunga.  

 


